
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-12168/23 

Datum: 15.12.2023. godine 

 

Na osnovu člana 70. Zakona o javnim nabavkama BiH („Službeni glasnik BiH“, broj 39/14, 59/22) i 

člana 110. Statuta Općine Jajce („Službene novine Općine Jajce“, broj 3/08) u postupku javne nabavke 

robe koja se odnosi na nabavku kompresora za komprimirani zrak visokog pritiska, putem 

konkurentskog zahtjeva za dostavu ponuda čije obavještenje o nabavci je objavljeno na portalu javnih 

nabavki pod brojem 1190-9-1-166-3-119/23 dana 21.11.2023. godine, Općinski načelnik donosi 

 

O D L U K U 

o izboru najpovoljnijeg ponuđača 

 

I 

Ugovor o nabavci kompresora za komprimirani zrak visokog pritiska, dodjeljuje se ponuđaču „TEVE 

VARNOST ELEKTRONIKA “ d.o.o. Visoko. 

 

Konačna cijena robe koja je predmet postupka javne nabavke utvrđena je na osnovu ponude 

odabranog ponuđača broj 0137-AB/2023  i ista sa uključenim PDV-om iznosi 35.100,00 KM 

(slovima: tridesetpethiljadajednastotina konvertibilnih maraka). 

 

II 

Ponuđač iz tačke I ove Odluke ocijenjen je kao kvalifikovan. 

 

III 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

IV 

U skladu sa članom 45. Zakona o javnim nabavkama BiH odabrani ponuđač iz tačke I ove odluke  je 

dužan u roku od 3 (tri) dana od dana prijema ove odluke dostaviti ugovornom organu dokumentaciju 

propisanu članom 45. Zakona o javnim nabavkama BiH koja je zahtijevana tenderskom 

dokumentacijom. U suprotnom, ugovorni organ će postupiti u skladu sa članom 69. stav (2) Zakona o 

javnim nabavkama BiH.  

Ove obaveze se oslobađa ponuđač ukoliko je nevedenu dokumentaciju dostavio u svojoj ponudi. 

 

O b r a z l o ž e nj e 

 

Ugovorni organ – Općina Jajce je provela postupak javne nabavke robe koja se odnosi na nabavku 

nabavku kompresora za komprimirani zrak visokog pritiska, putem konkurentskog zahtjeva za dostavu 

ponuda čije obavještenje o nabavci je objavljeno na portalu javnih nabavki pod brojem 1190-9-1-166-

3-119/23 dana 21.11.2023. godine. 

U predmetnom postupku javne nabavke Rješenjem općinskog načelnika broj 02-11-7-12168/23 od 

15.11.2023. godine imenovana je Komisija za javne nabavke.  

Komisija za javnu nabavku je ugovornom organu dostavila Zapisnik o ocjeni ponuda uz preporuku o 

izboru najpovoljnijeg ponuđača broj 02-11-7-12168/23 od 15.12.2023. godine. 

 

Komisija je utvrdila da je blagovremeno zaprimljene dvije (2)  ponude i to ponude privrednih 

društava: 

 

 

1. „TEVE VARNOST ELEKTRONIKA“ d.o.o. Visoko 

2. „TEHPRO“ d.o.o. Banja Luka 

Komisija je preuzela izvještaj o preuzimanju tenderske dokumentacije od strane ponuđača i 

utvrdila da je ponuđač preuzeo tendersku dokumentaciju sa portala javnih nabavki. 

 

Ocjenom zaprimljene ponude ponuđača „TEHPRO“ d.o.o. Banja Luka, komisija je konstatovala da 

dostavljena  ponuda nije u skladu sa tenderskom dokumentacijom. Naime, tačkom 15.2. tenderske 

dokumentacije pod (c)  propisano je da su ponuđači dužni dostaviti „Certifikat lica kojeg angažuje ili 

zapošljava ponuđač, a koji je stručno osposobljen i certificiran od strane proizvođača ponuđene 

opreme da može izvršiti obuku i osposobljavanje za rukovanjem ponuđenim kompresorom na teritoriji 

BiH, kao original ili ovjerena kopija“. Uvidom u ponudu ponuđača „TEHPRO“ d.o.o. Banja Luka 

komisija je  konstatovala da  je ponuđač na stranici 45. ponude dostavio  Certifikat za Momčila Ilića 

(ovjeren prijevod sa engleskog jezika)  iz kojeg je vidljivo da je  imenovani ovlašten da rukuje i pruža 

usluge održavanja kompresora za zrak.  Također na strani 49. ponude dostavljen je Certifikat za Sašu 

Arsenovića (ovjeren prijevod sa engleskog jezika) iz kojeg je vidljivo da je imenovani ovlašten  da 

rukuje i pruža usluge održavanja kompresora za zrak. Iz navedenih certifikata vidljivo je da imenovani 

nisu osposobljeni i certificirani od strane proizvođača ponuđene opreme da mogu izvršiti obuku i 

osposobljavanje za rukovanjem ponuđenim kompresorom tražene tačkom 15.2. pod (c) već je ponuđač 

dostavio certifikate tražene pod (e) , te je  komisija ponudu ponuđača odbacila kao nepravilnu.  

Ocjenom zaprimljene ponude ponuđača  „TEVE VARNOST ELEKTRONIKA“ d.o.o. Visoko 

komisija je utvrdila da zaprimljena ponuda sadrži tražena dokumenta iz konkurentskog zahtjeva, kao i 

da ponuđena cijena za isporuku predmetne robe ne prelazi planirana, odnosno osigurana novčana 

sredstva ugovornog organa za ovu nabavku. 

 

Nakon ocjene kvalifikacija ponuđača prešlo se na finansijsku evaluaciju ponude te provjeri 

računskih operacija u cilju utvrđivanja eventualnih računskih greški. Komisija je utvrdila da nema 

računskih grešaka. 

 

Ponuda ponuđača iznosi: 

 

1. „TEVE VARNOST ELEKTRONIKA“ d.o.o. Visoko 

- ponuđena cijena sa PDV-om iznosi 35.100,00 KM 

- ponuđena cijena bez PDV-a iznosi 30.000,00 KM 

   

Komisija je preporučila ugovornom organu da se u predmetnom postupku javne nabavke dodijeli 

ugovor ponuđaču „TEVE VARNOST ELEKTRONIKA“ d.o.o. Visoko. 

Ugovorni organ nije našao razloge nepravilnosti niti propuste u radu Komisije koji bi eventualno bili 

osnov za neprihvatanje njene preporuke. Naime, u postupku je ocijenjeno da je Komisija u svemu 

pravilno postupila te da je izbor najpovoljnijeg ponuđača izvršen u skladu sa Zakonom o javnim 

nabavkama, podzakonskim aktima, internim aktima i tenderskom dokumentacijom. 

Na osnovu navedenog odlučeno je kao u dispozitivu ove odluke. 
 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

pisanoj formi direktno ili preporučenom poštanskom pošiljkom u roku od 5 (pet) dana od dana prijema 

Odluke.  

 

 

 

 

Dostaviti:                                                                                                    Općinski načelnik 

- Ponuđačima                                                                                           Edin Hozan 

- Službenik za informisanje 

- a/a     

                                                                  


